
Weittere oblig:[ation] P[e]r: 20. f: 
 
Marthin Plöz von Kinrieth, vnnd 
Catharina dessen Eheweib /: welche 
herrn Geörge[s] Rosner Gerichts Pro= 
curatorn alhier, für einem anweiser 
erbetten :/ Bekhennen, vnd entnemme[n] 
zu ihrer beuorstehente [bevorstehende] höchsten Haus= 
notturft, aus Weÿl:[and] der Andre  
Peurischen Vormundschaft von 
Mächtersperg, vnd zwar aus handten 

.106. 
 
der beeden gerichtlich verordtneten 
Vormunder, Caspar Ederers von 
Roshof, vnd Michaels Dänkherls 
von Mosdorf, Benantlichen 
.20. f: also: vnd dergestalt[en], das 
sÿe entnemmer selbiges iedes= 
mahls Zu Jacobi Landtsge= 
breichigermassen verZünsen: vnd 
nach einer beederseits beschechene 
ViertlJehrige[r] aufkhündtigung  
wider anhaimbs bezalle[n] wollen, 
womit aber entZwischen, vnd bis= 
dahin die Pupille[n], vnd die gedachte 
Vormund[er] vmb obiges vorlehen 
genuegsamb versichert, seint, Als 
thuen sÿe entnemmere selbiges nebe[n] 
verschreibung ihres völlig ver= 
mögens, vnd in Specie ihrer be= 
sizenten Sölden zu bemelten  

Kinrieth, mit Geörgen Krettinger 
von Perckhof [Berghof] verporge[n]: welcher 
dan auch solche Porgschaft freÿ= 
willig vf sich genomme[n], vnd das 
Er sowohl vmb das Capitall, als auch 
die Züns[en] selbst gelter, vnd zahler 
sein wolle, bei Gericht Händtstreich= 
lich angelobt habe, Negstdeme so hat 
sich auch die eingangs ententnemmente 
Catharina all ihrer weiblich Sprich: 
vnd Gerechtigkheite[n] /: dere[n] sÿe vo[n] vor= 
ernant ihre[s] anweiser Genuegsamb 
erindt: [erinnert] vnd informirt worde[n] ist :/ solang: 
vnd vill verziche[n]: vnd begebe[n], bis er= 

sagtes Capitall, sambt den verfallene[n] 
Zünse[n] wid[er] völlig abgereicht: vnd be= 
zalt sein würdtet, geschehe[n] den .17. July 
    anno .1700. 
 Testes 
Herr Lorenz Hufnagl gerichtsprocurator, 
vnd Wolf Stettner, ambtspott beede alhier  

